
1511 മത ബഹുമാനപ്പെട്ടെ ഇങ്കിരെസ്സ കുമ്മഞ്ഞിടെ കൽപ്പനക്ക വടക്കെ മുഖൊം
 തലച്ചെരി തുക്കടിയിൽ അധികാരി മഹാരാജശ്രീ ഇഷ്ടിമീൻ സാഹവ അവർകളുടെ
 സന്നിതാനങ്ങളിലെക്ക കുത്താട്ടിൽ നായര സിലാം. എഴുതി അയച്ച പരമാന്ന്യ വായിച്ച
 വർത്തമാനം മനസ്സിലാകയും ചെയ്തു. 73 ആമതിൽ അടച്ച പണത്തിടെയും 74 ആമത
 അടച്ച പണത്തിടെയും കണക്കിന്ന ഒര വരി ഒല എഴുതിട്ട ഉണ്ട. 73 ആമതിൽ ഞാൻ
 അടക്കണ്ട പണത്തിൽ അടച്ചതിന്റെശെഷം തറയിൽ ആദാരമില്ലാതെ പണം എടുത്ത
 അടച്ചു കയികയും ഇല്ലഎല്ലൊ. ശെഷം പണം ചിങ്ങമാസം സങ്ക്രാന്തിലകത്ത ഞാൻ
 ബൊധിപ്പിക്കയും ആം. 74 ആമത ഗെടൂ 2 ന്ന വരവണ്ട പണത്തിൽ അടച്ച പണം കയിച്ച
 രണ്ടാം ഗെഡുവിന്ന വരയണ്ട പണത്തിന്റെ വഴി ഇപ്പൊൾതന്നെ അടക്കയും ആം. 70
 ആമതിൽ കുഞ്ഞിപ്പൊക്കർക്ക കൊടുക്കണ്ട പണത്തിന്ന എറിയ മുട്ട വരികകൊണ്ട 73
 ആമതിൽ 1500 ഉറുപ്പികക്ക പലചരക്കായിട്ടും എടുത്ത അടച്ച പൊകകൊണ്ട അത്രെ
 പണം നിൽവായി പൊയത. അത ഞാൻ വല്ല പ്രകാരത്തിലും 30 ദിവസ്ഥിലടക്ക
 അടക്കയും ആം. 70 ആമത്തിൽ കുഞ്ഞിപ്പൊക്കരൊട കടംകൊണ്ട കുമ്മിഞ്ഞിക്ക അടച്ച
 പണത്തിൽ പാലെരി അവടക്കത്തറ 2 ന്ന നിലവ കെടക്കുന്ന പണത്തിന്റെ കണക്കകുടി
 ഇതിന്റെ കുടി എഴുതീട്ടു ഉണ്ട. അതികുട ഇനിക്ക തീർത്തുതരികയും വെണമെല്ലൊ.
 അമിഞ്ഞാട്ടകൊളിൽനിന്ന ഇങ്ങ എടുത്ത വരയണ്ട പണത്തിന്റെയും ഇങ്ങെ കൊളിന്ന
 അങ്ങൊട്ട എടുത്ത പൊകുന്ന പണത്തിന്റെയും കണക്ക തീർത്ത ഉണ്ടാകുന്ന പണവും
 ഞാൻ ബൊധിപ്പിക്കയും ആം. കടം കൊണ്ടാൽ ഒരത്തരയിന്ന കിട്ടായിക്കൊണ്ട അത്രെ
 എട വെണമെന്ന സങ്കടം എഴുതിയത. സായിവ അവർകെൾമായി വന്ന കാണുന്നില്ല
 എന്നും പണം അടക്കണ്ടതിന തകരാർ പറയണമെന്നും ഇവിട നിരിവിച്ചിട്ടുമില്ല. ശെഷം
 വർത്തമാനങ്ങൾ ഒക്കയും സന്നിധാനത്തിങ്കലക്ക ബൊധിപ്പിപ്പാൻ നാണു പട്ടരും
 ഇട്ടിരാരപ്പ മെനൊനയും പറഞ്ഞ അഴച്ചട്ട ഉണ്ട. എന്നാൽ കൊല്ലം 974ആമത കർക്കിടകം
 30 നു എഴുതിയത ചിങ്ങം 3 നു ഇങ്കിരിയസ്സ കൊല്ലം 1799 മത അഗൊസ്തമാസം 16 നു
 തൊറയുരിൽ വന്നത. പെർപ്പാക്കി കൊടുത്തത. ഒല.

1512 ആമത മലയാം പ്രവിശ്യയിൽ അതത രാജാക്കന്മാരെ അവരവരിടെ സ്ഥാനത്ത
 നൃത്തി ധർമ്മാധർമ്മങ്ങളും വഴിപൊലെ രക്ഷിച്ചുപൊരുന്ന ബഹുമാനപ്പെട്ട ഇങ്കിരിയസ്സ
 കുമ്മഞ്ഞിയിൽ മഹാരാജരാജശ്രീ വടക്കെ അധികാരി സുപ്രഡണ്ടൻ ജെമിസ്സ ഇഷ്ടിമി
 സാഹായിവ അവർകളിടെ സന്നിധാനങ്ങളിലെക്ക അമഞ്ഞാട്ട നായര സിലാം. പണം
 താമസിയാതെ എത്തിക്കെണമെന്നല്ലൊ ഇങ്ങൊട്ട എഴുതിയ പരമാനികയിൽ ആകുന്നു.
 തന്നതിന്റെ ശെഷം പണം തെകെച്ചതരണ്ടതിന്ന ചിങ്ങമാസം 30 നു ലെടെക്ക സന്നിധാന
ങ്ങളിലെക്ക ബൊധിപ്പിക്കാൻ തക്കവണ്ണം സുബ്ബയ്യൻ സാമി സന്നിധാനങ്ങളിലെക്ക
 എഴുതിത്തരികയും ചെയ്യും. പാറവത്തിക്കാരെക്കൊണ്ട മുട്ടിച്ച വാങ്ങിറ്റും കടം
 വാങ്ങിററും മൊതല വിറ്റിട്ടും ഇപ്പറെഞ്ഞ അമതിക്ക പണം ബൊധിപ്പിക്കുന്നതും ഉണ്ട.
 എന്നാൽ എല്ലാ കാര്യങ്ങൾക്കും സന്നിധാനങ്ങളിലെ കൃപകടാക്ഷം ഉണ്ടായി രക്ഷിച്ച
 കൊള്ളുകയും വെണം. കൊല്ലം 974 ആമത കർക്കടമാസം 30 നു എഴുതിയത ചിങ്ങം 3
 നു ഇങ്കിരിയസ്സ കൊല്ലം 1799 മത അഗൊസ്തമാസം 16നു തൊറയുരിൽ വന്നത. പെർപ്പാക്കി
 കൊടുത്തത. ഒല.

